
Kalaallit Nunaanni sulisilluni ajoqusersinnaanermut isumannaarineq pillugu inatsisip 
allanngortinneqarnissaa pillugu inatsisissatut siunnersuummut Namminersorlutik Oqartussat 
oqaaseqaateqarnissaat pillugu Inatsisartut aalajangiiffigisassaatut siunnersuut. 
(Inuussutissarsiornermut, Suliffeqarnermut, Niuernermut Nunanullu Allanut Naalakkersuisoq) 
 
Naalakkersuisuniit Kalaallit Nunaanni sulisilluni ajoqusersinnaanermut isumannaarineq pillugu inatsisip 
allanngortinneqarnissaanut inatsisartullu oqaaseqaateqarnissaanik aalajangiiffigisassatut  
saqqummiunneqartoq pillugu imatut naatsumik ATASSUT-miit oqaaseqarfigissavarput. 
 
ATASSUT-miit maluginiarparput, Danskit naalakkersuisuini aalajangerneq "Arbejdsmarkedes 
Erhvervssikring"-imik allannguiniarnermik pilersitsiniarnermillu aallaaveqartoq, massakkut inatsimmut 
attuuttumut sinaakkusiussat iluanni ingerlatitsinerup qulakkeerniarneqarneranut tunngassuteqarpoq.  
 
Nuummi Sulisilluni Ajoquserneq pillugu Sullissiviup maannakkut atuuttup, Kalaallit Nunaanni sulisilluni 
ajoqusersionnaanermut isumannaarineq pillugu inatsisip aqunneqarnera aammalu suliassanik 
suliarinnittarnera ingerlaannassasoq qulakkeerniarneqarpoq. 
 
ATASUUT-miit arajutsisimanngilarput, nunami imaanilu sulisilluni ajoqusernerit ilaatigut sivisoqisumik 
suliarineqarsinnaasartut, taamattumik ATASSUT-miit neriuutigeqaarput suliissinerup eqaannerusumik 
sukkanerusumillu, matuma inatsisissap aaqqinniarneqarnerani pitsaaqutit ajoqutillu ilanngullugit 
eqqumaffigineqarumaartut. 
 
Taamaatut naatsumik inatsisissap siullermeerneqarnerani tapersiinerput oqaaseqarfigaarput, ATASSUT-
miillu suliap taamatut isikkoqarluni aappassaaneerneqarnissaanut isumaqarfigalugu, taamaattorli partiinit 
kissaatigineqassappat ataatsimiititaliamut susassaqartumut ingerlateqqaarneqarnissaa ammaffigalutigu. 
 
Qujanaq. 

